
GOUVÈNÈ CUOMO ANONSE 35YÈM PWOPOSIZYON NAN DISKOU SOU ETA 

LETA A AN 2020: LI ABÒDE SWISID AK PWOBLÈMSANZABRI PAMI VETERAN 
AK AJAN FÒS APLIKASYON LALWA YO  

  
Pwopozisyon an ap Envesti 5 milyon dola pou Devlope Lojman Abòdab ak Sèvis 

Konplè pou Abòde Pwoblèm Sanzabri Veteran yo  
  

Li Ap Envesti 1 Milyon Dola pou Ede Veteran, Ajan Fòs Aplikasyon Lalwa ak 
Premye sSekouris yo nan Efò pou Prevansyon Swisid  

  
Nouvo Patenarya ak Òganizasyon San Bi Likratif 'Modern States' k ap Elaji 
Pwogram 'Gratis Premye Ane Inivsite' pou Fanmi Veteran ak Militè ki Nan 

Fonksyon yo pi plis  
  
  
Gouvènè Andrew M. Cuomo te anonse jodi a 35yèm pwopozisyon li an nan Ajanda 
sou Eta Leta a (State of the State) an 2020 - ki abòde swisid ak pwoblèm sanzabri 
veteran ak ajan fòs aplikasyon lalwa yo. Dapre pwopozisyon an, Gouvènè a ap dirije 
finansman nan Pwogram Asistans ak Lojman pou Sanzabri (Homeless Housing and 
Assistance Program) pou yo itilize pou dimininye defisi lojman pou veteran yo atravè 
eta a. Gouvènè a òdone Biwo Sante Mantal (Office of Mental Health) Eta a tou pou fè 
patenarya ak òganizasyon veteran ak fòs aplikasyon lalwa yo pou kowòdone inisyativ 
prevansyon swisid ki genyen ladan yo nouvo efò pou diminye estigmatizasyon sou 
maladi mantal yo. Anplis, Gouvènè a ap anonse yon nouvo patenarya ant SUNY ak 
òganizasyon san bi likratif Modern States pou devlope pi plis pwogram Gratis Premye 
Ane Inivèsite pou fanmi veteran ak militè ki an fonksyon yo.  
  
"Veteran Ameriken yo riske lavi yo pou yo defann libète nou, epi nan eta sa nou onore 
yo lè nou ogmante resous ak opòtinite yo bezwen pou mennen yon lavi ki sen epi ak 
diyite", Gouvènè Cuomo te deklare. "Ane sa, n ap travay pou devlope envestisman 
lojman abòdab, sèvis sante mantal ak opòtinite edikasyon nan inivèsite pou asire 
veteran yo konte sou nou menm jan nou te konte sou yo a."  
  
Devlope Lojman Abòdab ak Sèvis Sipò Konplè pou Abòde Pwoblèm Sanzabri 
Veteran yo  
  
Veteran yo gen plis chans pou fè eksperyans pwoblèm sanzabri pase moun ki pa 
veteran yo, epi anpil ansyen militè ki gen risk pou vin sanzabri ap eksperimante twoub 
estrès apre chòk oswa twoub ki lye ak itilizasyon dwòg, sa ki konplike efò yo pou mete 
yo nan lojman ki estab. Pandan ke gen efò ki enpòtan ki te fèt pou loje veteran yo 



 

 

pandan deseni ki pase a, nou bezwen fè plis pou nou ka onore epi sipòte sila yo ki te 
mete lavi yo an danje pou defann nasy nou an.  
  
Pou abòde pwoblèm sanzabri veteran yo, Gouvènè a ap envesti 5 milyon dola pou 
devlope lojman ak sipò pèmanan ak sèvis konplè pou veteran ki sanzabri yo atravè 
Pwogram Asistans ak Lojman pou Sanzabri eta a. Anplis, Biwo Renovasyon Kay ak 
Kominote (Homes and Community Renewal, HCR) a ap deziyen opòtinite lojman nan 
devlopman lojman abòdab pou veteran ki sanzabri k ap resevwa sibvansyon lwaye ak 
koupon federal yo ka gen aksè pi fasilman ak yon lojman abòdab.  
  
Biwo pou Asistans Tanporè ak Andikap (Office of Temporary and Disability Assistance, 
OTDA) ap travay ak lokalite yo ak Depatman Sèvis pou Veteran (Department 
of Veterans' Services) yo pou ede bay lojman pèmanan pou veteran yo 90 jou apre yo 
vin sanzabri, epi l ap ede asire yo ba yo lojman tanporè ak sèvis pandan tan y ap tann 
lan. OTDA ap fè sa lè li ajoute yon seksyon Veteran Sanzabri nan Plan Sèvis Sanzabri 
ki te deja nesesè, ke lokalite yo te soumèt chak dezan. Kesyon sa yo ap ede OTDA 
konprann nati pwoblèm sanzabri veteran yo nan chak lokalite epi l ap pèmèt OTDA 
ede lokalite a devlope yon plan presi pou mete fen nan li. Plan sa yo ap genyen ladan 
yo aksè nan resous Gouvènè a mete disponib yo.  
  
Nouvo Sèvis Sipò pou Sante Mantal, Efò Prevansyon swisid ak Kont 
Estigmatizasyon  
  
Alòske swisid se 10èm koz ki mennen nan lanmò nan peyi Etazini, risk yo pi plis kay 
veteran ofisye fòs aplikasyon lalwa, ajan koreksyon, ak sekouris yo. To swisid veteran 
yo, ni nan nivo nasyonal ak nan New York pi wo pase popilasyon jeneral la: nan New 
York, to swisid veteran se 17.5 pou 100,000 moun pa rapò ak yon to 10.5 pou 100,000 
moun pou popilasyon global la. Anplis, plis ofisye fòs aplikasyon lalwa mouri nan 
swisid pase nan fonksyon yo. Sa ki agrave pwoblèm lan se dèske veteran yo, fòs 
aplikasyon lalwa yo, ofisye koreksyon ak premye sekouris yo souvan pa chèche èd 
nan moman angwas yo akoz estigmatizasyon ak prejije pou chèche èd sante mantal 
nan pwofesyon respektif yo.  
  
Pou abòde pwoblèm sa yo, Gouvènè a ap envesti 1 milyon dola pou fè patenarya ak 
òganizasyon pou ede veteran, ajan fòs aplikasyon lalwa yo ofisye koreksyon ak 
premye sekouris yo nan kad efò prevansyon swisid yo. Gouvènè a ap òdone ajans eta 
yo pou devlope estrateji prevansyon swisid pou veteran, ajan fòs aplikasyon lalwa yo, 
ofisye koreksyon ak sekouris yo, gen ladan efò Biwo Sante Mantal la pou diminye 
estigmatizasyon maladi sante mantal epi pou ede asire ke yo pa pè avanse lè yo 
bezwen chèche èd. Sa genyen ladan l tou mesaj sansibilizasyon piblik sou rezo sosyo 
ak lòt mwayen difizyon pou founisè sèvis ak veteran yo.  
  
Eta a ap konvoke yon panèl k ap gen pati konsène ak ekspè nan Konferans Anyèl sou 
Prevansyon Swisid (Suicide Prevention Conference) li a pou devlope epi aplike 
estrateji pou fè prevansyon swisid pami popilasyon espesyal sa yo.  
  
Devlopman Pwogram Gratis Premye Ane Inivèsite a Pi Plis  
  



 

 

Gouvènè Cuomo ap anonse yon nouvo patenarya ant SUNY ak ModernStates.org, yon 
òganizasyon filantwofi k ap ofri yon bibliyotèk konplè kou inivèsite anliy gratis ak liv, 
san Eta New York oubyen etidyan yo pa peye anyen, pou tout Moun New York epi l ap 
peye frè pou jiska 1,000 kredi ki genyen egzamen pou fanmi veteran akmilitè ki an 
fonkson nan New York yo ki konplete kou Modern States' pou itilizasyon nan SUNY 
Empire State College. Kredi yo ap ka transfere nan lòt fakilte SUNY yo.  
  
Modern States ofri kou modèn ke pwofesè inivèsite anseye nan tout 33 matyè ki 
genyen kredi CLEP - oswa Pwogram Egzamen Nivo Inivèsitè (College Level 
Examination Program) -- egzamen ki soti nan Konsèy Inivèsitè a. Pwogram Modern 
States la genyen 180,000 itilizatè ki enskri jiska prezan epi ki peye pou apeprè 30,000 
egzamen pou Moun New York ak pou elèv toupatou nan mond lan. Inisyativ Gouvènè 
a ap ede devlope Opòtinite Gratis Premye Ane Inivèsite, pou veteran militè, fanmi 
militè ki an fonksyon, ak tout lòt elèv ak moun k ap aprann alontèm New York yo, pou 
pèmèt yo ganye yon ane konplè kredi inivèsitè gratis.  
  
Gouvènè Cuomo te fè yon angajman solid ak apeprè 750,000 veteran k ap viv nan Eta 
New York, lè li aplike pi gwo finansman nan nasyon an pou biznis ki pou veteran ki 
andikape yo; nan konvoke premye Somè sou Veteran ak Fanmi Militè yo nan Eta a; 
lanse Inisyativ Jistis pou Ewo yo (Justice for Heroes Initiative) pou finanse klinik legal 
nan fakilte dwa ki bay èd pou veteran yo; bay finansman pou òganizasyon san bi likratif 
ki ofri sipò ant kamarad pou veteran yo ak fanmi yo; retire frè pou aplikasyon pou 
veteran k ap pran egzamen Sèvis Sivil yo; epi redirije Gwoup Travay sou Prevansyon 
Swisid la (Suicide Prevention Task Force) pou konsantre sou veteran yo antanke yon 
popilasyon priyorite nan devlopman rekòmandasyon pou abòde defi sante mantal 
veteran yo fè fas espesyalman. Pi resaman, Gouvènè a te siyen yon seri pwojè lwa 
pou amelyore sipò epi ranfòse pwoteksyon pou Moun New York ki sèvi, oswaki te sèvi 
nan fòs lame, gen ladan rapò ajans eta yo mandate pou detèmine kantite moun ki 
sanzabri nan Eta New York ki se veteran. Men nou bezwen fè plis pou ede veteran ak 
fòs aplikasyon lalwa yo.  

